
				Гэта старонка была вычытаная
Уяўленьне пра агульную сьмяротнасьць ад аномалій даюць лічбы Германіі:


		1923 г.	1924 г.	1925 г.	1926 г.

	Лік выпадкаў	8.846	9.559	11.764	13.002

	лік сьмярцей	342	403	428	466

	проц.	каля 4 проц.	каля 4 проц.	3,7 проц.	3,6 проц.


Лічбы сьмяротнасьці ў хірургічных аддзяленьнях большыя, бо там падлягаюць опэрацыйнаму лячэньню больш цяжкія выпадкі.

Гайле на 87 опэрацыйных выпадкаў меў 5 сьмярцей (да 1 г.) - 5,7 проц.

Джыбсон на 69 опэрацыйных выпадкаў меў 7 сьмярцей - 10 проц.

ён-жа на 56 опэрацыйных выпадкаў меў 7 сьмярцей - 12 проц.

Мой матэрыял


	67 хворых	4 сьмерці	- 6 проц.

	46 опэр. выпадкаў	4 "	- 8 проц.


Загінуўшыя - гэта гідроцэфалюс, сьпіннамазговая грыжа; таксама ў Гайле ў Джыбсона - да гэтых яшчэ далучаюцца воўчая пашча, атрэзія страваходу, эктопія мачавога пузыра.

Некаторае ўяўленьне пра агульную і пасьляопэрацыйную сьмяротнасьць пры паасобных прыроджаных хваробах даюць наступныя даныя: Зайцава губа дае паводле Гарэ-Борхард да 10 проц. сьмяротнасьці; пры опэрацыях - паводле Сьпіцы - 2 проц.; паводле Леда - 3 проц. Воўчая пашча: пасьляопэрацыйная сьмяротнасьць ў Дэйбнэра (на падставе 1667 выпадкаў у 22 аўтароў) вагаецца ад 0,8 да 6,6 проц., у большасьці бывае роўнай 2 проц. - 3 проц.

Падаю некалькі статыстык пра чэрапна-мазговыя і сьпінна-мазговыя грыжы: на 200 выпадкаў чэрапна-мазговых грыж толькі 15 чалавек дасягнула даросласьці.

Сьмяротнасьць пры опэрацыі - 27 проц., - 42 проц., - 45 проц.; у сярэднім больш новыя статыстыкі даюць - 33 проц. Сьпінна-мазговая грыжа: 1) на 90 неопэраваных толькі 20 дажыло за 5 год (Вэрніц), 2) на 649 дзяцей са сьпінна-мазговай грыжай 615 памерла на працягу першага году (ангельскія даныя). Пасьляопэрацыйная сьмяротнасьць пры гэтай грыжы розная - ад 14 проц. да 50 проц., сярэдняя - 30-40 проц.

Эктопія мач. пузыра: добрае ўяўленьне дае статыстыка Мэйо: на 66 опэрацый - 18 сьмярцей; гэтыя вынікі трэба лічыць вельмі добрымі.

	        Гэтая старонка не даступная на іншых мовах.

				 Апошняе змяненне старонкі адбылося 02:42, 10 жніўня 2018.
	Матэрыял даступны на ўмовах CC BY-SA 4.0, калі не пазначана іншае.



				Палітыка прыватнасці
	Пра Вікікрыніцы
	Адмова ад адказнасці
	Code of Conduct
	Распрацоўшчыкі
	Статыстыка
	Заява пра cookie
	Умовы карыстання
	Стацыянарны



			

		
			








